
NWB-ᑯᑦ ᐱᓕᕆᐊᖓᓂᒃ ᐅᓂᒃᑳᖅ, 2013 
ᓯᕐᒥᓕᒐᕐᒥᒃ-ᓯᓚᒥᒃ ᖃᐅᔨᓴᐃᓃᑦ ᓯᕐᒥᓕᒑᓗᒻᒥ, ᐊᐅᓱᐃᑦᑑᑉ ᕿᑭᖅᑕᖓᓂ 

 
ᓵᓐ ᒫᓱᓪ 
ᐃᓕᓯᒪᑑᖅ, ᓄᓇᓕᕆᓂᕐᒧᑦ ᐃᓕᓴᕕᒃ 
ᐃᓕᓐᓂᐊᕕᔾᔪᐊᖅ ᑳᓪᒍᕆ 
 

ᑕᒪᓐᓇ ᖃᐅᔨᓴᐃᓂᐅᓂᐊᖅᐳᖅ ᓯᕐᒥᓕᒐᕐᒥ ᐊᐅᓱᐃᑦᑑᑉ ᕿᑭᖅᑕᖓᓂ. ᑖᓐᓇ ᑕᐃᔭᐅᖃᑦᑕᖅᐳᖅ ‘Humphrey 
Glacier’ ᐊᒻᒪ ᒪᕐᕈᓕᒃᑯᑦ ᖃᖓᑕᓲᒃᑰᕋᔭᖅᐳᒍᑦ ᑕᐃᑯᖓ ᖃᐅᓱᐃᑦᑐᒥᒃ, ᒥᕝᕕᒋᓗᑎᒍ ᑕᐃᓐᓇ ᓯᕐᒥᓕᒐᖅ. 
ᒪᕐᕉᒐᔭᖅᐳᒍᑦ ᐱᓱᓪᓗᑕ ᓯᐊᕐᕆᔮᕐᓗᑕᓗ ᑕᐃᑲᓃᒐᔭᖅᑐᒍᑦ ᐅᓪᓗᐃᑦ ᖁᓕᓂᑦ ᒪᐃ 13-ᒥᒃ 22-ᒧᑦ, 2013. 

ᐱᓕᕆᐊᑉ ᓱᓇᐅᓂᖓ 

ᑕᒪᓐᓇ ᖃᐅᔨᓴᕐᓂᐅᓂᐊᖅᑐᖅ ᑲᔪᓯᒍᑕᐅᕗᖅ ᐱᒋᐊᖅᑕᐅᓚᐅᖅᑐᓂᑦ ᐊᕐᕌᓂ 2012 ᐅᐱᕐᖔᖓᓂ. ᓯᕐᒥᓕᒐᕐᒥᒃ 
ᖃᐅᔨᓴᕆᐊᖅᓯᒪᕙᕗᑦ ᐃᓕᖅᑯᓯᖏᑦ ᓈᓴᐅᓯᖅᓱᕈᒪᓪᓗᑎᒃᑯ ᓇᓗᓇᐃᔭᕐᓗᒋᓪᓗ ᐊᐅᑉᐸᓪᓕᐊᓂᖓᓄᑦ, ᓯᕐᒥᓕᒐᐃᑦ 
ᓯᓚᓗ ᑐᑭᓯᐊᓂᖅᓴᕆᔪᒪᓪᓗᒋᑦ ᐊᒻᒪᓗ ᖃᓄᐃᖃᑦᑕᕐᒪᖔᑕ ᓯᕐᒥᓕᒐᐃᑦ ᓯᓚᐅᑉ ᐊᓯᔾᔨᕐᓂᖓᓄᑦ. ᐊᐳᒻᒥᒃ ᓂᓚᒻᒥᓪᓗ 
ᐲᔭᐃᒐᔭᖅᐳᒍᑦ ᖃᓄᖅ ᐊᐅᑉᐸᓕᐊᓂᖅ ᐱᓚᐅᕐᒪᖔᖅ 2012 ᐊᐅᔭᖓᓂ ᓲᕐᓗ ᖃᓄᖅ ᐊᐅᑉᐸᓪᓕᐊᓂᕐᒧᑦ 
ᐊᑦᑐᖅᑕᐅᕙᒻᒪᖔᑕ ᓂᓚᐅᒍᓯᖏᑦ ᓯᕐᒥᓕᒐᐃᑦ? 

ᐱᓕᕆᓇᔭᖅᐳᒍᑦ ᓯᕐᒥᓕᒐᐅᑉ ᖄᖓᓂ, ᓯᐊᕐᕆᔭᐅᑎᒃᑯᓪᓗ ᐃᖏᕐᕋᖃᑦᑕᕋᔭᖅᑐᑕ ᑐᐱᖅᓯᒪᓗᑕ ᐅᖓᓯᓐᓂᓕᒻᒥᒃ 12 
ᑭᓛᒥᑕᐸᓗᓐᓂᒃ ᓯᕐᒥᓕᒐᕐᒥᒃ. ᑖᓐᓇ ᑐᐱᕐᕕᒋᓚᐅᖅᓯᒪᕙᕗᑦ 2012 ᐅᐱᕐᖔᖓᓂ ᐊᒻᒪᓗ 2013-ᒥ 
ᑲᑎᖅᓱᒋᐊᖃᕐᓂᐊᖅᑐᑕ ᖃᐅᔨᔾᔪᑎᓂᑦ ᓈᓴᐅᓯᖅᓱᐃᒍᑎᓕᒫᕗᓪᓗ ᐊᐃᓗᑎᒍ. ᑐᐱᖅᓯᒪᑲᐃᓐᓇᕋᔭᖅᐳᒍᑦ (ᒪᕐᕉᒃ 
ᓯᓂᑦᑕᕐᕖᒃ, ᐊᑕᐅᓯᖅ ᐱᖁᑎᓄᑦ, ᐊᑕᐅᓯᖅ ᓂᕿᓕᐅᕐᕕᒃ). ᐱᖁᑎᓕᒫᕗᑦ ᓇᒃᓴᖅᑕᐃᓐᓇᕆᒐᔭᖅᐸᕗᑦ ᐱᔭᕇᕈᑦᑕ 
(ᒪᐃ ᐃᓱᐸᓗᐊᓂ, 2013). 

ᐃᓕᖅᑯᓯᐅᓂᐊᖅᑐᑦ 

ᓯᓚᒥᒃ ᐆᑦᑐᐃᒍᑏᑦ ᐋᖅᑭᓱᖅᑕᐅᓯᒪᕗᑦ ᓯᕐᒥᓕᒐᕐᒥ, ᖁᕝᕙᓯᓂᓕᒻᒥᒃ 400 ᒦᑕᓂᑦ (4 ᑭᓛᒥᑕᓂᑦ ᐅᖓᓯᓐᓂᓕᒃ 
ᓯᕐᒥᓕᒐᐅᑉ ᐃᓱᐊᓂᒃ) ᑎᑭᓪᓗᒍ 1,000 ᒦᑕᐃᑦ ᑎᑭᓪᓗᒍ ᑐᐱᖅᓯᒪᕕᑦᑕ. ᑖᒃᑯᐊ ᐃᓕᔭᐅᓚᐅᖅᓯᒪᕗᑦ ᒪᐃ 2012-ᒥ 
ᐊᕐᕌᒍᓕᒫᕐᓗ ᓄᐊᓴᐃᓯᒪᓪᓗᑎᑦ ᓯᓚᐅᑉ ᖃᓄᐃᓐᓂᖓᓂᒃ. ᑖᑯᐊ ᓇᓪᓕᑭᑕᕐᓗᒋᑦ ᐅᐸᒋᐊᖅᑐᓛᖅᐸᕗᑦ ᑲᑎᓪᓗᒋᓪᓗ 
ᑐᓴᐅᒪᒍᑎᖏᑦ ᐲᔭᕐᓗᒋᓪᓗ. ᑕᒪᒃᑯᐊᓕᒫᑦ ᓇᐸᔪᐃᓪᓗ ᑲᓕᓐᓂᐊᖅᐸᕗᑦ ᑐᐱᖅᓯᒪᕕᑦᑎᓐᓄᑦ. ᐊᐳᑎᒥᒃ ᓂᓚᓐᓂᓪᓗ 
ᐃᓚᓐᖓᖅᑕᕗᑦ ᓯᕐᒥᓕᒐᕐᒥᒃ (Prince of Wales ᓯᕐᒥᓕᒐᐅᑉ ᓂᒋᐊᓂᒃ) ᑲᐃᕘᑎᒃ ᐊᑐᕐᓗᑎᒍ. ᐃᓚᓐᖓᖅᑕᓕᒫᕗᑦ 
ᐃᒻᒧᓯᖅᓱᕐᓂᐊᖅᐸᕗᑦ ᕿᒥᕐᕈᔭᐅᓛᕐᒪᑕ ᑳᓪᒍᕆ ᐃᓕᓐᓂᐊᕕᔾᔪᐊᒥ. 

ᑐᓴᐅᒪᒍᑏᑦ 

ᓯᓚᓐᓂᐅᑎᑦ ᐊᐳᑎᒧᓪᓗ ᖃᐅᔨᒪᔾᔪᑏᑦ ᓄᐊᑕᕗᑦ ᐊᑐᐃᓐᓇᐅᑎᓂᐊᖅᐸᕗᑦ ᑐᒃᓯᕋᐅᑕᐅᑐᐊᕌᖓᑕ ᑭᓇᒃᑯᓕᒫᓄᓪᓗ 
ᐊᑐᐃᓐᓇᐅᓗᑎᑦ ᐅᖃᓕᒫᒐᓕᐊᖑᓯᒪᔪᑎᒍᑦ. 



ᐅᓂᒃᑳᓕᐅᕐᓂᖅ 

ᐅᓂᒃᑳᓕᐊᑦ ᑭᓪᓕᓯᓂᐊᖅᑎᓄᑦ ᓴᖅᑭᑕᐅᓲᑦ ᓂᕆᐅᒋᔭᐅᕗᑦ (ᓲᕐᓗ Journal of Glaciology). ᑕᒪᒃᑯᐊ PCSP-
ᑯᓐᓄᑦ ᓄᓇᕗᒻᒥ ᑭᓪᓕᓯᓂᐊᖅᑐᓕᕆᔨᒃᑯᓐᓄᓪᓗ ᐅᓂᒃᑳᓂᑦ ᑐᓂᔭᐅᓂᐊᖅᐳᑦ, ᐅᓂᒃᑳᕆᐊᖅᑐᖁᔭᐅᓐᓂᕈᑦᑕᓗ 
ᐅᑭᐅᖅᑕᖅᑑᑉ ᓯᓚᖓᑕ ᐊᓯᔾᔨᕐᓂᖓᓂᒃ ᖁᕕᐊᓱᑦᑎᐊᕋᔭᖅᑐᑕ ᓄᓇᓕᓐᓂ ᑐᓴᕈᒪᔪᓂᒃ (ᓲᕐᓗ ᐊᐅᓱᐃᑦᑐᖅ ᐊᒻᒪ 
ᖃᐅᓱᐃᑦᑐᖅ). 

 
--- 

 
ᐃᓄᒃᑎᑑᓕᖅᓯᒪᔪᐃᑦ ᑐᒃᓯᕋᐅᑕᐅᔪᓐᓇᖅᐳᑦ; ᑕᒪᓐᓇ ᑲᔪᓯᓂᑐᐃᓐᓇᐅᔪᖅ 2012-ᒥ ᖃᐅᔨᓴᕐᓂᐅᓚᐅᖅᑐᒥᒃ, 

ᑲᑎᖅᓱᐃᓂᐊᖅᑐᑕ ᖃᐅᔨᒪᔾᔪᑎᓂᑦ ᐲᔭᕆᐊᖅᑐᕐᓗᒋᓪᓗ ᓯᓚᓐᓂᐅᑎᑦ ᐋᖅᑭᓱᖅᓯᒪᔭᒥᓂᕗᑦ. 


